
GOUVÈNÈ CUOMO ANONSE $4.1 MILYON NAN SIBVANSYON DEVLOPMAN 
KOMINOTÈ FEDERAL KI DISPONIB KONPETITIVMAN POU KOMINOTE 

WESTCHESTER YO 
 

Gouvènman lokal yo gen aksè a finansman HUD pou premye fwa depi 2010 
 
Gouvènè Andrew M. Cuomo jodia te anonse ke $4.1 milyon nan sibvansyon Federal ap 
disponib atravè New York State Homes and Community Renewal, pou 42 vil, bouk ak 
vilaj nan Westchester pou lojman, enfrastrikti piblik, etablisman piblik ak aktivite 
devlopman ekonomik. Anvan ane sa a, minisipalite sa yo te fè pati nan Konsòsyòm 
Konte Westchester ki te entèdi pou resevwa lajan nan U.S. Department of Housing and 
Urban Development (HUD) akoz konte a pat konfòme avèk egzijans Lojman Ekitab 
Federal. Konte a te soti nan Konsòsyòm ane sa a, pèmèt ansyen manm yo aplike 
dirèkteman nan Eta pou finansman si yo bay prèv afimativ pouswit lojman ekitab.  
 
Nan fevriye 2015, Gouvènè Cuomo ak Depite Lowey te anonse yon akò pou pibliye yon 
demann vize pou pwopozisyon pou HUD Community Development Block Grant (CDBG) 
lajan pou rezoud pwoblèm priyorite yo nan kominote ki kalifye nan Westchester. New 
York State Homes and Community Renewal (HCR) kounye a te pibliye Demann pou 
Pwopozisyon a gouvènman lokal yo kap travay avèk popilasyon ki gen mwens pase 
50,000. HCR pral bay plis pase $4 milyon grasa aplikasyon konpetitiv pou asire ke 
finansman an ale nan inisyativ ki ankouraje envestisman nan kominote yo, revitalize 
devlopman ak byen entegre avèk lòt priyorite rejyonal yo. 
 
“Finansman sa a se yon resous esansyèl pou kominote yo nan Westchester, e jodia 
nap anmezi pou rekòmanse pwosesis sibvansyon an ak plis amelyore kalite lavi nan 
tout konte a,” te deklare Gouvènè Cuomo. “Sa a se te yon efò kolaborativ ant 
administrasyon nou an, Depite Lowey ansanm avèk anpil patnè nan gouvènman, e 
mwen kontan pou m wè finansman enpòtan sa a te disponib yon fwa ankò pou gwoup ki 
bezwen l piplis.”  
 
“Demann sa a pou pwopozisyon prezante yon wout pou vil ak bouk yo nan Westchester 
ki reponn a obligasyon yo bati kominote ki enkliziv,” te deklare Holly Leicht, Administratè 
Rejyonal HUD pou New York ak New Jersey. “Finansman CDBG se yon sous lavi pou 
minisipalite yo nan tout peyi a kap envesti nan enfrastrikti, opòtinite devlopman 
ekonomik ak lojman a bon mache. Nou remèsye HCR ak manm Kongrè Lowey ak 

Engel paske yo te travay etwatman avèk HUD pou pote finansman Federal ki pi nesesè 
a minisipalite yo nan Konte Westchester kap pataje angajamn nou pou amelyore 
kominote yo ekitableman.”  
 
Depite Nita M. Lowey te deklare, “Gouvènè a ansanm avèk m te jwenn yon solisyon 
kreyativ kidonk envestisman HUD yo pral fèt yon fwa ankò nan Westchester, e mwen 
kontan dèske kominote yo nan konte a pral resevwa plis pase $4 milyon pou pwojè 
ensfrastrikti piblik ak devlopman ekonomik nan mwa kap vini yo.” 
 
Depite Eliot Engel te deklare, “Pandan plizyè ane, mwen te diskite ke kominote lokal yo 
pa ta dwe gen kontrent pou yo sipòte depans yon konfli legal. Mwen kontan paske jodia, 
kominote sa yo kalifye pou patisipe nan aplikasyon sibvansyon konpetitiv sa yo,” te 
deklare Depite Eliot Engel. “Lajan sa a pral ede peye pou pwojè ki pi nesesè epi 
benefisye dirèkteman moun kap travay di yo nan Westchester. Mwen remèsye 
Gouvènè Cuomo, yon ansyen sekretè HUD, paske li konprann kijan fon sa yo te 
enpòtan, e yap travay pou kanalize yo pou sila yo ki bezwen l piplis.” 
 
Depite Sean Patrick Maloney te deklare, “Envestisman enpòtan sa yo nan kominote nou 
an pral ede asire yon pi bon avni pou nou tout. CDBG pèmèt minisipalite lokal nou yo fè 
konpetisyon ki esansyèl nan pwojè devlopman ekonomik ki pral kreye travay ki peye 
byen ak lojman a bon mache pou stimile ekonomi an nan Hudson Valley.” 
 
James S. Rubin, Komisyonè /PDG HCR te deklare, “Nou angaje pou sipòte pwojè 
devlopman enpòtan nan eta ki pral elaji ak konsève opòtinite lojman a bon mache. 
Sibvansyon sa yo abilite kominote Westchester yo nan pèmèt yo gen aksè a sous 
finansman Federal. Grasa lidèchip Gouvènè a ansanm avèk angajman HUD pou jwenn 
yon solisyon ekitab pou kominote vilnerab yo, minisipalite yo ki kalifye nan Westchester 
kapab ale delavan avèk inisyativ solid yo. Map rete tann pou m patisipe nan pwosesis 
sa a, kowòdone avèk Sekretè Castro pou pote fon priyorite sa yo bay rezidan 
Westchester yo.” 
 
Kontrèman a fon Konte Westchester yo ki te konfiske, fon sa yo konpetitiv e yo jere 
atravè Eta a. Bouk ki kalifye yo te fòme konsòsyòm Konte Westchester pou reponn a 
entansite popilasyon an ki nesesè pou resevwa yon alokasyon anyèl non-konpetitiv nan 
fon CDBG. Kondisyon sa entèdi bouk yo pou aplike pou fon konpetitiv Eta. Kounye a ke 
yo genyen opòtinite sa a, HCR ak HUD te dakò pou pibliye yon RFP ki nesesè pou 
kantite lajan anplis Eta ap resevwa ane sa a, grasa adisyon bouk Westchester yo ki te 
anvansa fè pati nan konsòsyòm Konte a.  
 
New York State Homes and Community Renewal pral jere fon CDBG sa yo epi asire ke 
benefisyè yo konfòme avèk lwa sou lojman ekitab. Gouvènman lokal yo dwe demontre 
ke pwojè ki pwopoze a pral prensipalman afekte kay ki gen revni modere ak fèb yo pou 
inisyativ ki finanse kreyasyon, renovasyon oswa renovasyon ekonèjetik lojman a bon 
mache, ansanm avèk finansman enfrastrikti. Daprè tèm akò pwojè eta/federal ki elijib yo 
dwe lokalize nan zòn ozalantou ansyen Konsòsyòm Konte Westchester a. 

Aplikasyon Konpetitiv 2015 Konte Westchester pou Lojman, Enfrastrikti Piblik, 
Devlopman Ekonomik ak Etablisman Piblik yo disponib la e delè a se 23 oktòb 2015.  
 
New York State Office of Community Renewal nan HCR pral òganize atelye travay 
asistans teknik pou otorite minisipal yo nan madi 28 jiyè, nan lokal ki annaprè yo:  

• Bibliyotèk Piblik Mount Kisco, 2nd Etaj, 100 Main Street, Mount Kisco a 10:00 
AM 

• Lameri Bouk Mamaroneck, 740 West Boston Post Road, Mamaroneck, NY nan 
1:00 PM 

 
Ajans HCR yo enkli the Affordable Housing Corporation, the Division of Housing and 
Community Renewal, the Housing Finance Agency, State of New York Mortgage 
Agency, Housing Trust Fund Corporation ak anpil lòt. Nan 2014, HCR te vante yon ane 
rekò, finanse kreyasyon oswa konsèvasyon 9,407 inite lojman a bon mache, enkli 
opòtinite pwopriyetè a bon mache pou plis pase yon milye fanmi. 2015 make twazyèm 
ane pwogram House NY $1 milya Gouvènè Cuomo nan tout eta, objektif li se pou kreye 
oswa konsève 14,300 inite a bon mache nan 2018. Kòm pi gwo envestisman nan rezèv 
lojman a bon mache Eta New York nan omwen 15 ane, envestisman House NY pral 
kenbe plizyè inite a revni modere ak revni fèb Mitchell-Lama pou yon lòt 40 ane. 
Inisyativ House NY travay ansanm avèk efò enèjik pou pwoteje plis pase de milyon 
lokatè ki nan lwaye règlemante grasa pi gwo ranfòsman lwa sou lwaye eta nan 30 ane, 
ansanm avèk kreyasyon Inite Pwoteksyon Lokatè HCR sa ki pwo-aktivman verifye epi 
ankete move aksyon pwopriyetè kay yo e li retounen plis pase 40,000 inite nan lwaye 
règlemante. 

